
 

 

 

 

  

Postadresse Telefon: 22 07 30 00 Kontoradresse Fakturaadresse 

Statens vegvesen  Nygårdsgaten 112 Statens vegvesen 

Transport og samfunn firmapost@vegvesen.no 5008 BERGEN Regnskap 

Postboks 1010 Nordre Ål     Postboks 702 

2605 LILLEHAMMER Org.nr: 971032081   9815 Vadsø 

        
        
 

SAMNANGER KOMMUNE 

Tyssevegen 217 

5650 TYSSE 

  

 

   

 

  

Behandlande eining: Sakshandsamar/telefon: Vår referanse: Dykkar referanse: Vår dato: 

Transport og samfunn Lars Ottar Sagstad / 94802882 20/59227-2 18/1011/20/2569/43/RLØ 15.04.2020 

     

      

Uttale - Kommunal planstrategi 2020 - 2023 for Samnanger kommune - 

Høyring før vedtak i kommunestyret 

  

Statens vegvesen syner til brev datert 16.03.2020 med varsel om høyring for 

kommunal planstrategi i Samnanger kommune. Frist for uttale er satt til 15. april 2020. 

 

Statens vegvesen sitt ansvar i planarbeidet er først og fremst knytt til arealbruken langs 

riksveg. Vi har også ansvar for at føringar i Nasjonal transportplan (NTP), statlege 

planretningsliner for samordna bustad-, areal- og transportplanlegging, vegnormalane og 

andre nasjonale og regionale arealpolitiske føringar vert ivaretekne i planlegginga. Til denne 

planen uttalar vi oss som statleg fagstyresmakt med sektoransvar innanfor vegtransport, 

herunder trafikktryggleik. 

 

Planstrategien skal klargjere Samnanger kommune sitt behov for planar og prioritering av 

desse i inneverande kommunestyreperiode. Planstrategien skal vere i samsvar med ei ønska 

utvikling, basert på dei utfordringane kommunen står ovanfor. Planstrategien kan i tillegg 

gje føringar for kommunen sitt plansystem og planressursar. 

 

Statens vegvesen er opptatt av at den kommunale planstrategien skal legge til rette for 

arealbruk og transportløysingar som gir god samfunnsøkonomisk ressursutnytting og gode 

løysingar for miljø, trafikktryggleik (0-visjonen) og effektivitet.  

 

Med bakgrunn i dei omsyn Statens vegvesen skal ivareta, bør kommunen ha strategiar og 

planar for: 

 Trafikktryggleik, framkome og universell utforming. 

 Klimatilpassing bl.a. i høve handtering av overvatn og førebyggande tiltak mot flaum 

og skred.  

 Miljø, med omsyn til forureining i form av støy og forureining av luft, vatn og grunn. 

Fortetting av sentrum/sentrumsnære områder medfører at gåing/sykling blir eit reelt 

alternativ til bruk av bil, noko som bidreg til betre luftkvalitet, jf. nasjonalt mål om at 

biltrafikk og klimautslepp skal reduserast.  

 Kommunal planstrategi må vere tilpassa statleg planretningslinje for samordna 

bustad, areal og transportplanlegging og nasjonal- og regional transportplan.  

 Etablering av nye bustadområde må skje på ein føreseieleg måte og i samsvar med 

overordna planar. Nye bustadområde bør etablerast sentrumsnært eller i allereie 

utbygde områder samt satsing på kollektiv, sykling og gåing sparar areal og utnyttar 

eksisterande infrastruktur. Der det likevel satsast på spreidd busetnad er det viktig 

planlegge for god trafikktryggleik og sikre skulevegar slik at barn og unge skal 

kunne bevege seg trygt i nærmiljøet og kunne gå/sykle til skulen på trygge 

skulevegar. I område med spreidd busetnad er det og viktig å legge til rette for 

kollektivtilbod og trygg ferdsel til desse. 

Statens vegvesen sine handbøker er gjeldande for all offentleg veg. Ved utarbeiding av 

planstrategi er det viktig å sjå til at handbøkene kan nyttast ved realisering av strategiane. 

Dette gjeld i høve til all planlegging som omfattar trafikkale tilhøve, også etablering av 

kryss/avkøyrsler, gang- og sykkelvegar, grøfter og handtering av overvatn med meir. 

 

Vurderingar av trafikktryggleik og framkomst knytta til fylkesveg er fra årsskiftet Vestland 

fylkeskommunes ansvarsområde, jf. vårt brev til kommunane av 9. desember i fjor, Opphør 

av samsvegadministrasjon – viktig informasjon til våre samarbeidspartnarar.   

Statens vegvesen legg til grunn at drøftingar og avklaringar knytt til trafikksikkerheit og 

framkomst på desse vegane skjer i dialog med dei aktuelle vegstyresmaktene. 

 

Uttale 

Statens vegvesen ser positivt på at trafikksikringsplanen skal inn som eige punkt i 

planprogrammet. Denne vil danne grunnlag for videre utvikling av Samnanger kommune 

som eit trygt bustad, arbeid- og oppvekstområde. Ved rullering av kommuneplanens 

arealdel er det viktig å få samla bustadområde, skule og fritidsaktivitetar. 

 

Vi vil også anbefale å nytte planforum som verktøy for å få innspel til kommunen sitt 

planarbeid. 

 

Transportforvaltning 1 Vest 

Med helsing 

 

Sindre Lillebø 

fungerande seksjonsleiar Lars Ottar Sagstad 

 overingeniør 

 

Dokumentet er godkjent elektronisk og har difor ingen handskrivne signaturar. 

